
D3 YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFICO: Que a Xunta de Goberno Local, na sesién ordinaria do 20 de xufio
de 2019, adoptou o seguinte acordo:

11.- SUBVENCION NOMINATIVA A UNICEF - PROXECTO: “SUBMINISTROS E
SERVIZOS ESENCIAIS DE NUTRICION PARA AS NENAS, NENOS E MULLERES
MAIS VULNERABLES - UNICEF SIRIA 2019”. EXPTE. 181672/301.

Visto o informe de fisce;lizaci()n do 5/06/19, dase conta do informe-proposta do 9/05/19,
asinado polo xefe de Area de Benestar Social, 0 asesor xuridico adxunto a Benestar
Social, a concelleira de Politica Social e o concelleiro de Orzamentos e Facenda, que di 0
seguinte:

I. ANTECEDENTES

I.1. En data 13.03.2019 (Cddigos solicitude W330887-6756 e W330893-5783; Docums. NUms
190037562, 190037580 e 190037585) a Fundacién UNICEF — Comité Espafiol (C.A. de Galicia)
presentou no Rexistro electrénico do Concello de Vigo unha solicitude de subvencién para o des-
envolvemento dun proxecto humanitario en Siria, co que se pretende mellorar o estado nutricional
de nenas e nenos menores de 5 anos e de nais en estado de xestacién ou lactancia na Zona No-
reste de Siria e Aleppo.

I.2. Achegouse tamén a documentacion administrativa necesaria para a concesion da subvencion:
datos identificativos da entidade, Memoria xustificativa, certificacions administrativas de cumpri-
mento das obrigas tributarias e coa SS.SS., estatutos sociais, acreditacion da representacion, CIF,
certificacion bancaria actualizada, declaracidon de non estar inhabilitada nin incursa en prohibicion
para ser beneficiaria das subvenciéns publicas, etc.

I.3. Mediante Resolucién do 07.05.2019, a Concelleira delegada da Area de Politica Social orde-
nou a incoacion de expediente administrativo para a tramitacion e resolucion de subvencién a fa-
vor de UNICEF para a execucion dese proxecto.

Il. NORMATIVA RELACIONADA

+ Declaracion Universal de Dereitos humanos, 10 de decembro de 1948.

« Pacto Internacional de Dereitos Civis e Politicos, 19 de decembro de 1966.

+ PIDESC (Pacto Internacional de Dereitos Econdmicos, Sociais e Culturais, 19 de decem-
bro de 1966).

« Convencion internacional sobre os dereitos do neno, adoptada pola Asemblea Xeral da
ONU o0 20 novembro de 1989.

+ CE/1978 (Constitucion espafiola, 29 decembro 1978).

» Carta Europea de Autonomia local, Estrasburgo 15.10.1986 (BOE n° 47, 24.02.1989).

* EAG (Estatuto de Autonomia de Galicia; LO.1/1981, do 6 de abril).

+ L0O.2/2012, do 27 de abril, de Estabilidade orzamentaria e Sostibilidade financeira.

e L.23/1998, do 7 de xullo, do Estado, de Cooperacion internacional para o desenvolvemen-
to.

* L.2/2014, do 25 de marzo, da Accién e do Servizo exterior do Estado.

« L.3/2003, do 19 de xufio, de Galicia, de Cooperacién para o desenvolvemento.

* D.29/2017, do 9 de marzo, de cooperacién para o desenvolvemento.

* LRBRL (L.7/1985, do 2 de abril, Reguladora das Bases do Réxime local).

* L.27/2013, do 27 de decembro, de Racionalizacién e Sostibilidade da Admén. local.

* L.5/2014, do 27 de maio, de medidas urxentes derivadas da entrada en vigor da Lei
27/2013, do 27 de decembro, de racionalizacién e sustentabilidade da Administracion Lo-
cal.

e L.15/2014, do 16 de setembro, de racionalizacion do Sector Publico e outras medidas de
reforma administrativa.

e  LALGA (L.5/1997, do 22 de xullo, de Administracion local de Galicia).

* TRRL (RDLex. 781/1986, do 18 de abril, Texto refundido das disposicions legais vixentes
en materia de Réxime local).

« LPACAP (L.39/2015, do 1 de outubro, do Procedemento administrativo comdn das
Admons. Publicas).

* LRXSP (L.40/2015, do 1 de outubro, de Réxime xuridico do Sector publico).

*  LRXCA (L.29/1998, do 13 de xullo, reguladora da Xurisdiccién contencioso-administrativa).

e L.19/2013, do 9 de decembro, de transparencia, acceso a informacion publica e bo go-
berno.

» L.13/2008, do 3 de decembro, Lei de servizos sociais de Galicia.

e LXS (L.38/2003, do 17 de novembro, Lei xeral de subvencions).

* LSG (L.9/2007, do 13 de xufio, de subvencions de Galicia).

+ RD.887/2006, do 21 de xufio, Regulamento da Lei xeral de subvencions.

* RD.749/2010, do 16 de xufio, polo que se regulan as subvencions e axudas no ambito da
cooperacion internacional que se concedan pola Admén. do Estado.

* TRLRFL (RDLex. 2/2004, do 5 de marzo, Texto refundido da Lei reguladora das Facendas
locais).

* Orde EAH/3565/2008, do 3 de decembro, modificada pola Orde HAP 419/2014, do 14 de
marzo, pola que se aproba a estrutura dos orzamentos das Entidades locais.

* RD.130/2019, do 8 de marzo, polo que se regula a BDNS e a publicidade das subvenciéns
e demais axudas publicas.

* Resoluciéns da IGAE do 04.12.2015 (proceso de migracion & nova BDNS), 07.12.2015 (re-
xistro e acreditacion de 6rganos e usuarios da nova BDNS), 09.12.2015 (contido e periodi-
cidade da informacién a subministrar) e 10.12.2015 (proceso de rexistro e publicaciéon de
convocatorias de subvenciéns e axudas no Sistema Nacional de Publicidade de Subven-
cions); BOE n° 299, do 15.12.2015, ditadas 6 abeiro do Art. 20.10 da LXS.

* Bases de execucion do Orzamento xeral — Concello de Vigo.

* Instrucciéon 1/2014 da Intervencion xeral municipal sobre aplicacion da L.5/2014.

* Nota informativa do 16.03.2016 da Intervencion xeral municipal sobre a BDNS.

IIl. INFORME
I1l.1. A Convencién Internacional sobre os dereitos do neno, ratificada por Espafia en 1990, consa-

gra, entre outros, o dereito dos nenos e nenas a recibir unha educacién orientada a desenvolver a
sUa personalidade e capacidades, 6 descanso e o lecer, 6 xogo e as actividades recreativas pro-

pias da sua idade e tamén o deber dos Estados de adoptar todas as medidas posibles para ase-
gurar a proteccién e o coidado dos/as nenos/as afectados/as por un conflicto armado (Arts. 28-31,
38 e ccdtes.).

I11.2. UNICEF, Axencia da ONU para a infancia, fundada en 1946, é a organizacioén lider mundial
neste ambito e conta con presencia activa en mais de 190 paises. Na actualidade, a Oficina de
UNICEF en Siria traballa para protexer os dereitos dos nenos/as afectados/as polo conflicto e as
suas familias, procurando garantir a slia supervivencia.

I11.3. Tal como se indica no proxecto presentado para este ano: «La estrategia humanitaria de
UNICEF en Siria en 2019 se dirige a las poblaciones con mayor necesidad humanitaria. UNICEF
continuara liderando los sectores de agua, saneamiento e higiene (WASH), educacion y nutricion
y el subsector de proteccion de la infancia y trabajara en estrecha colaboracién con sus aliados en
la ejecucion del programa dentro de la Republica Arabe Siria y mas allé de las fronteras. Se pro-
porcionara apoyo humanitario inmediato para salvar vidas junto con los programas de resiliencia a
largo plazo a través de convoyes en los cruces fronterizos, intervenciones transfronterizas y apli-
cacion de forma regular de programas en areas accesibles. La respuesta global de UNICEF inclu-
ye acciones en los sectores de Salud, WASH, Nutricién, Educacion y Proteccion. UNICEF Comité
Espafiol solicita la colaboracion del Concello de Vigo para apoyar el Programa de salud y nutricion
de UNICEF en Siria, para mejorar el estado nutricional de nifias y nifios menores de 5 afios y ma-
dres en estado de gestacion o lactancia...».

I11.4. As persoas beneficiarias directas do proxecto de UNICEF: “SUBMINISTROS E SERVIZOS
ESENCIAIS DE NUTRICION PARA AS NENAS, NENOS E MULLERES MAIS VULNERABLES —
UNICEF SIRIA 2019” seran, pois, as mulleres embarazadas ou en periodo de lactancia e 0os nenos
e as nenas menores de 5 anos residentes na Zona Noreste de Siria e Aleppo, atendendo tanto &
poboacion desprazada pola violencia como a poboacion de acollida.

I11.5. As actividades incluidas nese proxecto desagréganse do seguinte xeito:

— Actividade 1.1. Identificacion das nenas, nenos e mulleres embarazadas ou en periodo de
lactancia con desnutricién (nenos e nenas menores de 5 anos con desnutricibn aguda e
cronica e mulleres embarazadas e en periodo de lactancia con desnutricion aguda).

— Actividade 1.2. Tratamento dos casos diagnosticados como deficiencia de micronutrientes
entre as nenas e nenos menores de 5 anos e as mulleres embarazadas ou en periodo de
lactancia.

— Actividade 1.3. Tratamentos dos casos de nenos e nenas diagnosticados con desnutricion
aguda grave con alimentos terapéuticos listos para usar e outros subministros.

I11.6. O orzamento estimado por UNICEF para levar a cabo este proxecto humanitario é de
20.000€ (VINTE MIL EUROS); importe da subvencién que se solicita 6 Concello de Vigo.

II1.7. Nos vixentes orzamentos municipais esta prevista a concesion dunha subvencion nominativa
a favor de UNICEF por esa mesma cantidade (20.000€) con cargo & aplicacion orzamentaria n°
2310.480.00.12 (“Convenio Axuda UNICEF”).

A posibilidade da sua concesion directa a entidade designada nos orzamentos esta prevista expre-
samente nos Arts. 22.2.a) da LXS e no Art. 19.4.a) da LSG. Para estes efectos, tefien a considera-

cion de «subvencions previstas nominativamente nos orzamentos municipais» aquelas cuxo
obxecto, dotacion orzamentaria e beneficiario aparecen determinados expresamente no estado de
gastos do orzamento.

Ademais, a Disposicion adicional 22 da LSG, posta en relacion co seu Art. 19.4, posibilita tamén a
concesion directa das subvenciéns en materia de cooperacién para o desenvolvemento reguladas
na L.3/2003, do 19 de xufio, que inclie entre os obxectivos desa cooperacion a atencidén as
situacions de emerxencia das poboaciéns mais desfavorecidas que precisen da cooperacion
externa, tanto mediante axuda humanitaria como mediante accions dirixidas & reconstruccion e 6
restablecemento institucional.

Con todo, faise constar que, a fin de promover a publicidade e a concorrencia no outorgamento de
axudas municipais & cooperacion internacional que deben presidir esta materia, 0s servizos técni-
cos e xuridicos do Servizo de Benestar Social redactaron no ano 2016 unhas Bases que rexerian
a concesion de subvenciéns a Organizacions Non Gubernamentais de Desenvolvemento (ONGD)
para a realizacion de proxectos de cooperacioén internacional, que foron informadas favorablemen-
te polo Asesor xuridico da Area (22.07.2016) e pola Intervencién xeral municipal (30.08.2016), ain-
da que finalmente non foron aprobadas pola XGL (Exp. n°® 129097/301).

111.8. O procedemento para a concesion destas subvenciéns iniciarase de oficio polo centro xestor
do crédito orzamentario 6 que se imputa a subvencién ou por instancia do interesado e rematara
coa resolucién de concesién ou coa formalizacion do correspondente convenio.

A concesion desta subvencién estara suxeita, especificamente, as condicions e compromisos es-
tablecidos na propia Resolucién de concesion (Art. 26 LSG, Art. 28 LXS, Art. 67 RD.887/2006 e
Base 38 das de execucion dos orzamentos xerais): obxecto, beneficiarios, crédito orzamentario,
compatibilidade/incompatibilidade con outras subvenciéns, pagamento e xustificacién, etc.

111.9. As competencias municipais en materia de cooperacion internacional descentralizada atopan
fundamento tanto na lexislacion de réxime local (Arts. 2 e 25 LRBRL, 80.1 LALGA...) como, espe-
cificamente, na lexislacion sectorial estatal e autonémica. Asi:

 AL.23/1998, do 7 de xullo, do Estado, de Cooperacion internacional para o desenvolvemento,
habilita expresamente para que desde as entidades locais se leven a cabo accions e progra-
mas incluibles no concepto de “cooperacion para o desenvolvemento”, expresion solidaria da
sociedade local que, en todo caso, basearase nos principios de autonomia orzamentaria e au-
torresponsabilidade no seu desenvolvemento e execucién (no marco da politica espafiola de
cooperacion internacional para o desenvolvemento) e no de colaboracién entre Admoéns. Publi-
cas, tocante 6 acceso e participacion da informacién e maximo aproveitamento dos recursos
publicos. A lei inclie entre os obxectivos da politica de cooperacién internacional a prevencién
e atencién das situacions de emerxencia mediante a prestacion de acciéns de axuda humani-
taria (Arts. 3 e 20).

* A L.3/2003, do 19 de xufio, de Galicia, de Cooperacion para o desenvolvemento, recofiece ta-
mén esa mesma capacidade municipal para intervir en materia de cooperacion internacional,
considerando &s entidades locais como “axentes da cooperacion internacional para o desen-
volvemento” (Art. 23.1.a)).

* Finalmente, a L.2/2014, do 25 de marzo, da Accién e do Servizo exterior do Estado, reafirma
que as entidades locais poden actuar no eido da cooperacion internacional para o desenvolve-
mento e expresa que a Accion exterior neste sector orientarase a contribuir & erradicacion da
pobreza, 6 desenvolvemento humano sostible e 6 pleno exercicio dos dereitos, mediante a
consolidacion dos procesos democraticos e o Estado de Dereito, a reduccion das desigualda-
des, o fomento dos sistemas de cohesion social, a promocién dos dereitos das mulleres e a
igualdade de xénero, dando unha resposta de calidade as crisis humanitarias.

A seguir, enumera entre o0s suxeitos da Accidn Exterior do Estado &s Admoéns. Puablicas (entre
as que, loxicamente, incliese a Admoén. local) e prescribe o deber dos 6rganos constitucionais,
as CCAA, as Cidades Auténomas, «as entidades que integran a Administracion Local» e os or-
ganismos, entidades e institucions delas dependentes de manter informado 6 Ministerio de
Asuntos Exteriores e de Cooperacién das sUas propostas sobre actuacions con proxeccion ex-
terior, para que este departamento poida informar e, de ser o caso, emitir recomendaciéns mo-
tivadas sobre a adecuacion da proposta de actuacion 4s directrices, fins e obxectivos da Politi-
ca Exterior fixados polo Goberno e os instrumentos de planificacién establecidos por esta lei
(Arts. 5, 11 e ccdtes.).

Esta atribucién competencial realizada pola lexislacion sectorial en materia de cooperacion inter-
nacional para o desenvolvemento ten fundamento mediato na propia CE/1978 (Preambulo, Titulo
Preliminar, Arts. 9.2, 10, 137...) e resulta congruente co contido do Art. 10.3 da Carta Europea de
Autonomia local, ratificada por Espafia, que establece que as entidades locais poderan, nas condi-
cions eventualmente previstas pola Lei, cooperar coas entidades doutros Estados.

Outra cousa é o0 alcance do exercicio desta competencia, que estard necesariamente supeditado
as directrices da politica espafiola de cooperacion internacional para o desenvolvemento e delimi-
tado pola aplicacion dos principios de colaboracion, autonomia orzamentaria, autorresponsabilida-
de no seu desenvolvemento e execucién e cumprimento da lexislaciéon en materia de estabilidade
e sostibilidade orzamentaria.

111.10. No proxecto presentado 6 Concello de Vigo por UNICEF xustificase expresamente a sta
coherencia, tanto coas politicas de accion humanitaria da “Agencia Espafiola de Cooperacion In-
ternacional para el Desarrollo” (AECID), dependente do Ministerio de Asuntos Exteriores y Coope-
racion (na actualidade: «V Plan Director da Cooperacion Espafiola 2018 — 2021» e «Estrategia hu-
manitaria de contexto 2018 — 2019 Siria e Irag») como coas politicas de acciéon humanitaria da co-
operacion galega, concretadas hoxe no «IV Plan Director da Cooperacion Galega 2018 — 2021,
no que se recolle como unha das suas orientaciéns estratéxicas respostar as crises humanitarias
con calidade, priorizando a intervencion en favor de poboaciéns en base & sta vulnerabilidade.

I1I.11. Toda vez que ten trascendencia econdémica, antes da sta aprobacion polo érgano compe-
tente (XGL), o expediente debera ser sometido a informe preceptivo de fiscalizaciéon previa pola
Intervencion xeral municipal (Art. 214 TRLRFL), a fin de verificar a existencia de crédito axeitado e
suficiente para atender as obrigas de contido econémico derivadas da concesién da subvencion.

111.12. O informe xuridico dase por evacuado nos termos contidos no presente informe-proposta,
redactado e asinado polo Asesor xuridico adxunto a Xefatura de Benestar social (Resolucion Con-
celleiro delegado da Area de Xestion municipal do 07.02.2013).

IV. PROPOSTA DE ACORDO

En consecuencia, visto o que antecede e a normativa aplicable, propdénse a Xunta de Goberno Lo-
cal (Art. 127.1.g) LRBRL, Art. 31 LSG e ccdtes.), previo informe da Intervencion xeral municipal, a
adopcion do seguinte,

«ACORDO

PRIMEIRO.- Conceder a Fundacién UNICEF — Comité Espafiol (C.A. de Galicia) unha subvencion
directa por importe de 20.000€ (VINTE MIL EUROS) para o desenvolvemento dun proxecto huma-
nitario en Siria co que se pretende mellorar o estado nutricional de nenas e nenos menores de 5
anos e nais en estado de xestacion ou lactancia na Zona Noreste de Siria e Aleppo, de acordo co
documento e a proposta presentadas 6 Concello de Vigo: “SUBMINISTROS E SERVIZOS ESEN-
CIAIS DE NUTRICION PARA AS NENAS, NENOS E MULLERES MAIS VULNERABLES — UNI-
CEF SIRIA 2019".

SEGUNDO.- Aprobar e autorizar o gasto de 20.000€ con cargo a aplicaciébn orzamentaria n°
2310.480.00.12 (“Convenio Axuda UNICEF”) dos orzamentos vixentes, a favor da Fundacion UNI-
CEF — Comité Espafiol (C.A. de Galicia), CIF G — 84451087.

TERCEIRO.- Publicar a subvencién concedida no “Portal da Transparencia e Bo Goberno” do
Concello de Vigo (http://transparencia.vigo.org) e remitir a informacién precisa 4 Base de Datos
Nacional de Subvencions (BDNS), na que se debera rexistrar unha “convocatoria instrumental” e
os datos estruturados inmediatamente despois da concesion

CUARTO.- A concesion desta subvencion rexerase polas seguintes Estipulacions:

12.- Obxecto: o obxecto desta subvencion sera a execucién do proxecto de UNICEF: “SUBMINIS-
TROS E SERVIZOS ESENCIAIS DE NUTRICION PARA AS NENAS, NENOS E MULLERES
MAIS VULNERABLES — UNICEF SIRIA 2019, co que se pretende previr a desnutricion cronica, a
lactancia materna exclusiva, o tratamento da desnutricion aguda e a suplementacioén con micronu-
trientes.

22 - Beneficiarios/as e modalidades de axuda: as persoas beneficiarias directas da axuda munici-
pal serdn as mulleres embarazadas ou en periodo de lactancia e 0os nenos e nenas menores de 5
anos residentes na Zona Noreste de Siria e Aleppo. Identificarase a4 poboacion vulnerable e facili-
taraselle os subministros necesarios: micronutrientes (vitaminas e minerais), alimentos terapéuti-
cos listos para usar, galletas enerxéticas, suplementos nutricionais e medicamentos esenciais.

3°.- Crédito orzamentario: o gasto que representa para o Concello de Vigo esta subvencion
(20.000€) poderé financiarse con cargo a aplicacion orzamentaria n°® 2310.480.00.12 (“Convenio
Axuda UNICEF”) dos vixentes orzamentos municipais.

4°.- Pagamento: tendo en conta as caracteristicas humanitarias do proxecto (enmarcable nas axu-
das de cooperacién 6 desenvolvemento) e da propia entidade promotora (UNICEF), realizarase un
pagamento anticipado polo 100% do importe concedido, que se xustifica legalmente na necesida-
de de acadar unha maior eficacia e eficiencia na xestion dos fondos publicos destinados a coope-
racion para o desenvolvemento, tal como se indica na Disposicion adicional 22, apdo. 2, da
L.9/2007 (LSG), que permite arbitrar nas bases reguladoras da subvencion “sistemas especificos
de pagamentos anticipados de ata 0 100% da subvencion concedida” («Réxime especial das axu-
das en materia de cooperacion exterior»).

De acordo co artigo 42 do Real Decreto 887/2006, de 21 de xullo, Regulamento da Lei xeral de
subvencidns e a propia Disposicion adicional 22, apdo. 2, da LSG, non serd esixible a constitucion
de garantias.

5°.- Compatibilidade: esta subvencion sera compatible con calquera outra subvencion ou axuda
para a mesma finalidade procedente de calquera outra Administracion ou de entes publicos ou pri-
vados, nacionais, da Unién Europea ou de organismos internacionais. Con todo, a beneficiaria de-
bera comunicar 6 Concello de Vigo a obtencion doutras posibles subvenciéns, axudas, ingresos
ou recursos que financien a actividade subvencionada.

Esta comunicacién debera efectuarse no momento en que se cofieza e, en todo caso, con anterio-
ridade & xustificacion da aplicacion dada és fondos recibidos. En calquera caso, o importe total da
subvencion ou subvenciéns non podera superar o da actividade subvencionada; caso no que se
procederd na forma prevista no Art. 34 do RD.887/2006, do 21 de xullo.

Se o custo total da actividade subvencionada resultase ser menor que o contemplado para a con-
cesion da subvencion ou se reducisen na execucion da actividade subvencionada as actuacions
ou elementos previstos como integrantes da mesma, procedera a reducion da subvencion na mes-
ma proporcion.

A comunicacion destas circunstancias 6 Concello debera efectuarse no momento en que se cofie-
za e, en todo caso, con anterioridade & xustificacion da aplicacion dada és fondos recibidos.

62.- Xustificacion: 6 abeiro do previsto tanto na Base n° 38 das de execucién dos Orzamentos mu-
nicipais como na Disposicién adicional 22, apdo. 2, da LSG e en atencion & natureza e caracteristi-
cas especificas do proxecto humanitario de UNICEF en Siria, establécese un réxime especial de
xustificacion.

A documentacién xustificativa da subvencion debera achegarse necesariamente antes do
01.11.2019 a través da sé electrénica do Concello de Vigo
(https://sede.vigo.org/expedientes/sede/?lang=gal#2) por calquera dos mecanismos de
identificacion admitidos nela e incluird, como comprobantes da recepcion e correcta execucion dos
fondos, os seguintes documentos:

— Documento xustificativo da transferencia de fondos desde o Comité Espafiol de UNI-
CEF, con indicacién expresa do doante, a cantidade e o proxecto 6 que se destinan
(“Remittance Advice”).

— Certificado de recepcién de fondos emitido pola central de UNICEF en Nova York, onde
se reflicte o tipo de cambio (“Official Receipt”).

— Certificado da subvencion recibida asinado pola directora de Administraciéon e Finanzas
de UNICEF — Comité espariol, detallando o proxecto 6 que se destinan os fondos.

— Ficha — resumo da situacion de emerxencia.

En xufio de 2020 entregarase, ademais, un informe narrativo consolidado da accién de emerxen-
cia levada a cabo na anualidade de 2019.

A beneficiaria debera facilitar, de ser o caso, a informacién complementaria que lle sexa requirida
pola Concelleria de Politica Social e pola Intervencién xeral municipal, Tribunal de Contas e Con-

Documento asinado

sello de Contas no exercicio das suas funciéns de fiscalizacidon e control do destino das subven-
cions.

72.- Proteccion de datos: en cumprimento do Regulamento (UE) 2016/679 sobre proteccion de
datos de caracter persoal, da Lei Organica 3/2018, do 5 de decembro, de Proteccion de datos
persoais e garantia dos dereitos dixitais e das demais disposicidons vixentes nesta materia,
informase que os datos da entidade beneficiaria e os dos seus representantes seran incorporados
0s correspondentes ficheiros municipais baixo a responsabilidade do Concello de Vigo e as bases
de datos de xestion municipal e de Benestar social. A finalidade da sua recollida e tratamento é a
instrucién do procedemento para a concesién da subvencion obxecto desta Resolucion, a practica
das publicacions, comunicacions e notificaciébns de obrigado cumprimento, o seguimento e
comprobacion da actividade subvencionada e as demais actuaciéns previstas na normativa
reguladora das subvencions publicas, en orde & conclusion do proceso de subvencions.

Poderadn ser cedidos a outras Administracions, organismos e institucions, asumindo estas as
obrigas dos responsables de tratamento de datos. Tamén poderan ser cedidos en cumprimento
dun mandato legal ou xudicial e verificados e cotexados con calquera outros dos que as demais
Administracions dispofian a fin de comprobar a sGa exactitude e veracidade. A base lexitimadora
do tratamento previsto reside no consentimento expreso das persoas que representan a entidade
beneficiaria e no exercicio lexitimo das competencias municipais atribuidas pola normativa de
réxime local e sectorial aplicable. As persoas interesadas poden exercitar os dereitos de acceso,
rectificacion, supresién, oposicion, limitacion do tratamento e portabilidade asi como opofierse a
toma de decisiéns individuais automatizadas, incluida a elaboracion de perfis, na forma prevista
na normativa vixente, perante o drgano responsable do ficheiro (Concello de Vigo). Asi mesmo,
tefien dereito a presentar unha reclamacion perante a Axencia Espafiola de Proteccién de Datos
(www.aepd.es). Disporan de mais informacion na web municipal ou contactando co delegado de
proteccion de datos no enderezo: dpd.vigo@vigo.org

82.- Réxime xuridico aplicable: A concesion da subvencion obxecto deste Convenio rexerase, ade-
mais de polas anteriores estipulacions, pola L.38/2003 do 17 de novembro, xeral de subvencions e
0 RD.887/2006, do 21 de xullo, polo que se aprobou o seu Regulamento, nos seus preceptos basi-
cos; a lexislacion basica do Estado en materia de réxime local; a L.9/2007, do 13 de xufio, de sub-
venciéns de Galicia; os preceptos non basicos da L.38/2003 e do RD.887/2006; as Bases de Exe-
cucion dos orzamentos municipais e as restantes normas de dereito administrativo e, no seu de-
fecto, as normas de dereito privado».

Non obstante, a Xunta de Goberno Local adoptard o acordo que estime mais conveniente para o0s
intereses municipais.

Acordo
A Xunta de Goberno local aproba a proposta contida no precedente informe.

E para que asi conste e produza os seus efectos, emito a presente certificaciébn coa
salvedade do artigo 206 do Regulamento de organizacion, funcionamento e réxime
xuridico das entidades locais, de orde do Excmo. Alcalde, en Vigo na data da sinatura
dixital.

CCA/me
V.e Pr.

O ALCALDE,
Abel Caballero Alvarez.

